
 का कोण जाणे, आज मी लवकर उठलो



 डोळे उघडता कळेना कुठे मी फसलो?




 सगळीकडे दिसत आहे गडबडच गडबड



 ऐकू येत आहे कुणाची तरी बडबडच बडबड!




 खाट आमची बघा चढली आहे भिंतीवर



 छोटे घड्याळ आमचे वाढले आहे चार फूटभर!




 छत्री कशी फिरते आहे घुर्ऽऽरूम घुर्रूम



 आणि टोपी ऐका वाजते आहे कुड्डूम कुड्डूम!




 हे काय झाले माझ्या घराला?



 घाबरून माझा बघा जीवच थरारला!




 पंख्याला फुटले आहेत आठ आठ हात



 बाहुली माझी खाते आहे वरण-भात!




 मनी माऊ आमची बसली आहे खुर्चीवर



 तर एक उंदीरमामा बोलतो आहे टीव्हीवर!




 आरशात दिसतो आहे मी सात फूट लांब



 बापरे! मला तर फुटतो आहे घाम!




 तेवढ्यात हा बघा आला एक जादूगार



 म्हणाला, “घाबरू नका, होशियार!”




 “मीच असं करतो कधी कधी घरोघर



 पण मीच मग करतो सगळं बरोबर!”




 “आबरं डाबरं चिन चिन चू



 घ-घ-घरा आता ठीक हो तू!”

 उलट पालट
 (Marathi)



 एक लहान मुलगा सकाळी उठून पाहतो तर काय?...



 या पुस्तकाची वाचन पातळी २ आहे. ओळखीचे शब्द जाणून वाचणाऱ्या आणि मदत घेऊन नवे शब्द वाचू शकणाऱ्या मुलांसाठी.



Pratham Books goes digital to weave a whole new chapter in the realm of multilingual children's stories. Knitting together children, authors, illustrators and publishers. Folding in teachers, and translators. To create a rich fabric of openly licensed multilingual stories for the children of India ­­ and the world. Our unique online platform, StoryWeaver, is a playground where children, parents, teachers and librarians can get creative. Come, start weaving today, and help us get a book in every child's hand!

